
MA’ GESU L-MADMAD JEHFIEF

I[I-Vangelu li thabbrilna (Mt 11:25-30) huwa sabih hafna ghax fih ghandna talba profonda li
Gesu jaghmel lill-Missier u fl-istess waqt joffrilna soluzzjoni kif intaffu 1-pizijiet tal-hajja.
Imma biex nifhmu l-qawwa ta’ din is-silta huwa importanti li nkunu nafu I-kuntest storiku li
fih Gesu jesprimi ruhu b’dan il-mod.

X’kellu f’mohhu l-evangelista San Mattew meta fil-bidu ta’ din is-silta tal-Vangelu jghid
“f’dak iz-zmien”? X’kien il-perjodu partikulari meta Gest refa’ hsiebu lejn il-Missier?

Kien zmien iswed ghal Gesu. Qalbu kienet imtaqqla. Fuqu kellu madmad. Fil-fatt, ftit qabel
kienu waslu ghandu xi dixxipli mibghuta minn Gwanni 1-Battista li stagsewh: “Inti huwa dak
li ghandu jigi jew nistennew lil haddiehor?” (Mt 11:13). Mistoqsija bhal din tferi lil Gest fil-
laham il-haj. Nisthajlu li meta sema’ dan il-kliem huwa qal: “Ilni dagshekk maghhom u
ghadhom ma gharfunix, ghadhom ma ac¢c¢ettawnix... ghandhom dubju dwari?”. Gib quddiem
ghajnejk xi hadd li jkun kiber u ghex mieghek, li tkun habbejt u batejt ghalih, imbaghad habta
u sabta jghidlek: “Int min int? Int inti, jew nistennew lil haddiehor?”.

Fl-istess ¢irkustanza storika Gesu jeanfar bis-shih lill-ibliet i ma wrewx indiema minkejja 1-
hafna mirakli 1i kien ghamel fihom — dawk l-ibliet 1i minkejja li min jaf kemm kien
ipprietkalhom u ghamel maghhom, ma laqghuhx. “Hazin ghalik Korozajn, hazin ghalik
Betsajda. Ghax kieku l-mirakli li saru fikom saru f’Tir u Sidon, kieku ilhom li wrew indiema”
(Mt 11:21). Gest juri d-dispjacir li kellu minhabba d-disfatti li kellu f’Kafarnahum tant li
ghal din il-belt huwa jghid: “Kieku l-mirakli 1i saru fik saru f’Sodoma, kieku ghadha wieqfa
sal-lum” (Mt 11:23).

Ghalhekk Gesu jaghmel din it-talba f’dan il-kuntest ta’ falliment u deluzjoni. Gesii ma
jinfexx fir-rabja u langas ma jibda jfajjar kundanni jew aggettivi ta’ kritika lil dak u lill-iehor;
minflok huwa jerfa’ 1-hsieb tieghu lejn il-Missier u jghidlu: “Infahhrek, Missier, Sid is-sema
u l-art, ghax int dawn il-hwejjeg hbejthom lil min ghandu 1-ghrf u d-dehen u wrejthom li¢-
¢kejknin”. Filwaqt li jgieghed lilu nnifsu mac-ckejknin, Gesu jintelaq f’idejn il-Missier.
Huwa jibdel okkazjoni ta’ ilment fi stqarrija ta’ fidi u tifhir. Anzi, Gesu jikxef kemm huwa
intimu mal-Missier: “Hadd ma jaghraf lill-Iben jekk mhux il-Missier, kif hadd ma jaghraf lill-
Missier jekk mhux 1-Iben u dak li lilu I-Iben irid jgharrafhulu”. Hawnhekk ghandna passagg



teologikament profond hafna ghax juri x’komunjoni hemm bejn Gesii u 1-Missier. Hija din 1-
ghaqda stretta ta’ bejniethom li ssalva lil Gesu! Ghalhekk, dak li kien motiv ta’ mrar u diga
Ges jibdlu f’talba herqana ta’ glorifikazzjoni lill-Missier.

Proprju ghax huwa stess garrab it-toqol tal-madmad u fl-istess wagqt sab li 1-Missier kien “is-
Samaritan” li refghu, Gesu jdur fugna u jghidilna: “Ejjew ghandi intom ilkoll li tinsabu
mhabbtin u mtaqqlin u jien inserrahkom. Hudu fugkom il-madmad tieghi u tghallmu minni...
ghax il-madmad tieghi helu u t-toqol tieghi hafif”. Gesu qed jghidilna li t-toqol hfief ghax
refa’ I-hsieb tieghu lejn il-Missier u ntelaq f’idejh.

Gheziez ordinandi, il-hajja mhix ward u zahar. Ma nilludux irwiehna. Tkun djaknu,
presbiteru, isqof... hafna drabi rih xott ghal wi¢¢na ghandna! Naf x’qed nghid. Kont ghadni
bhalkom riesaq ghall-Ordinazzjoni sacerdotali u kien hemm sacerdot li qalli li s-sacerdozju
huwa “crux et martyrium”. Dakinhar ma fhimtux! Fit-talba konsagratorja tal-Grizma li biha
s-sacerdot u l-isqof il-gdid ser jigu midluka tlabna lill-Mulej ibierek din il-Grizma “li biha
ghogbok tikkonsagra ghalik qassisin u slaten, profeti u martri”. Il-martirju huwa parti mis-
sejha taghna; imma f’dawk il-mumenti, li ser jigu zgur, taqtghux qalbkom. Fuq l-ezempiju tal-
Imghallem Gesu sejhu lill-Missier “jerfa’” I-madmad taghkom.

[I-ministeru taghkom ser ipoggikom qrib persuni li huma mtaqgla u mghobbija b’hafna
pizijiet — xi drabi b’toqol li nghabbuhom ahna stess f’isem Kristu u 1-Knisja. Il-poplu ta’ Alla
ged jistenna minnkom li tlissnulu din is-sentenza: “Ejjew ghand Gest, intom ilkoll imtaqglin,
ghax jekk Gesli jkun maghkom, il-madmad taghkom ma jibgax tqil”.



